«Мемлекеттік тілге жеті қадам» жобасының қолжетімділігі

Қостанай облыстық “Қоғамдық келісім” ММ-нің “Мемлекеттік тілге жеті қадам” жобасы екі жылдан бері жүзеге асырылып, өз нәтижесін беруде. Осы жобаның биылғы жаңа бір қадамы түрлі этнос балалар үшін жазғы 26-27-28 тамыз айында Науырызым ауданындағы Қараменді ауылында жазғы лагерь ұйымдастырылғаны зор қуанышқа айналды. Іс-шараның мақсаты этникалық топтардың мемлекеттік тілді үйренуге қолжетімділігін одан әрі жеңілдету үшін әлеуметтік желілерде де өз жұмысын жүргізу. Мемлекеттік тілді насихаттау және дамыту орталығы мен «Ассамблея жастары» РҚБ Қостанай облысындағы өкілдігінің жұмысымен жаңа буынды таныстыру болатын. Қостанай облысының әр түкпірінен келген балалардың саны 90-нан асты. Оның ішінде біздің №3 мектеп-гимназиясының белсенді оқушысының бірі 8б сынып оқушысы Николаева Дарья және оқытушысы Нургалиева Галия Ерсаиновна да қатысты.  Мемлекеттік  тілге деген құрметі мен қызығушылығын Дарья бірнеше ай бойы берілген тапсырмаларға үлкен жауапкершілікпен қарады. Тапсырмалардың алғашқысы қатысушылардың тіркелуінен басталып, артынша эссе жазу, түрлі бейнероликтер, презентациялар, өлеңді жатқа оқу  болды. Бұл жобаның өзге ұлт өкілдері оқушыларының мәңгі есте қаларлық сәттердің бірі жазғы лагерь деп айтсам, артық болмас деп ойлаймын. Себебі қазақ тілін үйренуге ұмтылатын түрлі этникалық топтардың болашақ жастарын қолдау әрі балалардың бірін-бірі қазақи ортада қазақ тіліне икемдеп үйрету болды. 
Жазғы лагерьді жобаның авторы, “Қоғамдық келісім” ұйымының басшысы Рамазанова Наталья Сергеевна үш күндік жазғы лагерьді салтанатты түрде ашты. Жастарға үндеу жолдаған белгілі облысымыздың  қоғам қайраткерлері де болды. Атап айтқанда, профессор тарихшы, зейнеткер-педагог Қалқаман Жақып, облысымыздың меценаты  Өмірзақ Ихтиляпов  және облыстық ішкі саясат мекемесінің қызметкерлері, олар оқушылардың мемлекеттік тілге деген ыстық ықыластары  үлкен қуанышқа бөлейтінін айтып, игі тілектерін білдірді. Жазғы лагерьдің бағдарламасы да жоғары деңгейде ойластырылған. Мысалға, бірінші күні “білім алаңына” арналды. Алкебаев Бақытжан Абайұлы Қостанай өңіріне белгілі мобилограф, “Жайдарман” ойынның жүргізушісі мобильді қосымшаларды балаларға көрсетіп түсіндірсе, АО РТРК бас редакторы Анель Пимичева, бастауыш сынып мұғалімі Гедзур Екатерина Александровна қазақ тілін үйренудегі өз тәжірибелерімен бөлісті. Балалар беріліп отырған тапсырмаларды қызыға әрі белсенді қатысып орындады. Кешкі уақыт концертпен жалғасты.  27 тамыз күні балалар Науырзым қорығына саяхат жасады, киіз үйді өз қолдарымен тігіп, жинап көрді.Наурызым ауданының Өлкетану мұражайымен танысты. Докучаев жббм-нің қабырғасында ашылған мұражайды тамашалады.  “Қоғамдық келісім” ММ-нің қызметкері Айбек Мырзағұлұлы аса жауапкершілікпен әр күнді ұйымдастырды. Барлық іс шаралар табиғат аясында, таза ауада өтті. Балалар мемлекеттік тілде бір-бірімен қолдарынан келгенше сөйлесе отырып асық ату,  арқан тартыс, өрмекші ойыны, киіз үйді тігу шеберлік сыныбы, тоғызқұмалақ т.б.түрлі ойындарда белсене атсалысты. Секциялық жұмыстарда белсене араласып, өз пікірлерін жеткізе білген бірқатар оқушылар марапатталды. Осындай айтулы іс-шараның жоғары деңгейде өткізілуіне күш салып жүрген Айбек Танатбаевқа алғысымыз шексіз. Қостанай қаласының білім бөлімінің басшысы Ж.Жумагулова қала бойынша үздіктердің қатарынан табылған алты оқушыны және координатор ретінде мені, қазақ тілі мен әдебиеті мұғалімін сапарға жіберді. Олар: С.Мауленов атындағы гимназиядан Малиновский В, Чапаев негізгі мектебінен Ахонова С, Б.Момышұлы атындағы №5 ЖББМнен Кочурина А, №3 мектеп-гимназиясынан Николаева Д, №14 негізгі мектебінен Эсаналиева Ж. және №2 мектеп-лицейден Шамшиева  Аиша.   
Балалардың бірнеше ай тынымсыз көптеген тапсырмаларды орындап соңы табиғат аясында кездесіп, үш күн бойы қызықты сәттерді бірге өткізгендері  естерінде мәңгі қалары сөзсіз. Енді қазан айында Қостанай қаласында өтетін қорытынды форумды асыға күтудеміз. 

